
Analyse av delområde i Samnanger 
I denne delen av planen analyserer vi delområda knytt opp mot potensiale for utnytting av vasskraft 

Under kvart delområde er det sett opp ei skjematisk oversikt over potensiale for småkraftverk. 

Metoden er gjort greie for i del 1 av planen. Del 2 gir ei vurdering av kraftutbygging i dei ulike 

delområda i høve til samfunnsinteresser som landskapsverdiar, friluftsliv, kulturminne, inngrepsfrie 

naturområde og naturmangfald.  

 

 
     Oversiktsbilete over Samnanger. Foto: Finn Loftne 

Ressurskartlegging av småkraftpotensial i Samnanger. 
Rådgivende ingeniør Einar Sofienlund har med utgangspunkt i NVE si digitale ressurskartleggjing   

vurdert vasskraftpotensiale i Samnanger.  Det er funne 17 prosjekt med kraftpotensiale. Metoden 

byggjer på NVE sitt GIS verktøy for digital kartlegging av vasskraftverk, digitalt kartverk, hydrologi 

og kostnadsdata. 

  
Kart frå NVE si ressurskartleggjing i Samnanger 

Delområde 1 
Delområde 1. Solbjørg - Rolvsvåg strekkjer seg frå fjord til kupert fjellandskap. Området er ikkje 

prega av kraftutbyggjing. Fylkesveg 133 utgjer eit skilje, og mykje av busetnaden går langs fjorden. 

Elvene er kartlagt med utgangspunkt i NVE si ressurskartlegging. Her har vi funne to potensielle 

utbyggingsprosjekt innan eit relativt lite geografisk område.  

 

 
Kart over delområde  

1.1 Identifiserte vasskraftprosjekt i delområde 1 

1.1.1 Skisseprosjekt over Fossavatnet 

1.1.2 Skisseprosjekt over Langavatnet 

1.2 Landskap 

1.2.1 Landskapsregion  

Landskapsregion, «Midtre bygder på Vestlandet». (Landskapsregion 21 og 22). Store fjordar med 

langstrakte vassflater, tronge og kuperte dalar, skogkledde lier, rennande vatn, og jordbrukslandskap 

i brattlendt terreng er karakteristisk. 

1.2.2 Landskapsstype  

Samnangerfjorden ytst mot Os er definert som middels breie fjordarmar. Når ein kjem vidare inn i 

Samnangerfjorden utvidar den seg og får landskapstypen, middels breie fjordløp med fjordmøte og 

fjellområde. Kontakten mellom fjordsidene går vidare mot Rolvsvåg.  Øvrebotten og Sveningen er  

definerte som kystfjell.  Mot Rolvsvåg har området karakteristikken kystfjelldalar.  

 
Flyfoto frå Solbjørg 

1.2.3 Landskapsrom 

Samnangerfjorden med ein middels brei fjordarm er eit landskapsrom som avgrensar området. 

Solbjørgfjellet skaper eit nytt landskapsrom frå fjorden. Vidare frå Solbjørgfjellet dannar 

Rolvsvågvatnet eit nytt landskapsrom. Kyståslandskapet utgjer i hovudtrekk område med vekslingar 

mellom ryggar og  koller av ulik utforming – frå markerte sprekkedalar til opne, lågare dalbotnar og 

dalar. Her ligg det fleire større vatn, Langavatnet, Botnavatnet og ein del mindre tjørner.  

1.2.4 Landskapskarakter  

Mangfald 

I fjellsidene er det lite lausmassar , og skogsvegetasjonen vert avløyst av fjell i dagen mot 

Sveningen. Soleksponering gjev gode lokalklimatiske tilhøve for meir varmekjær vegetasjon. På 

Solbjørg er det noko spreidd kulturlandskap nærast fjorden. Mot Rolvsvåg er området prega av 

nyare byggefelt og inngrep. Små elver, innlandsvatn og grøne kystdalar gjev variasjon.  

 

Inntrykkstyrke   

Fjorden er saman med dei grøne sidene eit samlande landskapselement. Det spreidde 

kulturlandskapet bryt opp linjene, mens elvane er relativt lite visuelt tilgjengelege. Kystfjellet 

Sveningen er eit merke i landskapet. 

Heilskap  

Fv 137 til Os går langs fjorden. Området i sør, Solbjørg er ikkje prega av store inngrep. Vidare mot 

Rolvsvåg er området prega av inngrep,  Her ligg  mellom anna  eit  industriområde som skal 

utvidast. Opplevinga av landskapet ved Solbjørg er meir sårbart, men elvane er ikkje det 

dominerande i landskapet her. Rolvsvågneset bryt opp linene i landskapet. Rolvsvågvatnet er eit 

innlandsvatn som er eit viktig bilete i landskapet. Mot Rolvsvåg framstår ikkje landskapet som 

sårbart for inngrep. 

1.3 Inngrepsstatus (INON) i området  
I naturdatabasen ligg det eit inngrepsfritt naturområde vest mot Os. Her ligg Sætertjørna og store 

delar av Rotveltedalen. Mot Rolvsvåg, i fjellet på grensa til Bergen, ligg eit større samanhengande 

inngrepsfritt område. Dette er høgfjellslandskapet ved Sveningen. Delar av området som har sårbart 

høgfjell ligg på ca. 650- 770 moh. Området er ikkje er prega av inngrep. Det er heller ikkje eit 

særleg visuelt område sett frå sjøsida. 

1.4 Naturmangfald 
Solbjørgfjellet ovanfor Solbjørg er vurdert til å vera eit viktig viltområde. Området er  vinterbeite 

for hjort, og det er registrert verdfull trekkveg frå Sælsfjellet mot Rolvsvåg.  

 

I naturtypekartlegginga er det i Rolvsvåg ned mot Storavatnet (Rolvsvågvatnet), registrert ei 

bekkekløft. Den er sett til verdi B.  Rolvsvågen er ei velavgrensa og middels stor bekkekløft  med 

dei fleste av kjenneteikna som karakteriserer naturtypen, men den er aldri særlig djup. I tillegg 

manglar typiske gjel. Vidare er det middels variasjon i vegetasjonstypar. Skogen er relativt ung og 

artsmangfaldet er middels rikt. Ingen av dei registrerte artane er raudlista.  Derimot blei det gjort 

nokon biogeografisk interessante funn. Det mest interessante er funnet av evjebekkemose, ein 

relativt uvanlig vannmose. Det er stort mangfald av moser i kløfta, spesielt i bergskår og på store 

blokker. Vegetasjonen er og rik. 

 

Ved Utløfjellet er det registrert artsområde for storfugl og parringsområde/spelleik.  

 

Frå Fossafjellet til Skorahaugen er det gamal lauvskog under Fossafjellet i ei austvendt li i 

høgdenivået 60-180 moh. Elva frå Fossavatnet går i ei markert kløft i nordleg del av området. Det er 

eit nokså berglendt terreng, men der det ligg lausmassar er det også parti med djupare jord. Her finn 

ein den største registrerte førekomsten av sommareik i kommunen. Talet på stuvar er truleg minst eit 

par hundre. Mange tre har nokså høg alder, og potensialet for førekomst av raudlisteartar vert 

vurdert som høgt, særleg i tilknyting til dei gamle, hole eikestuvane. På bakgrunn av dette vert 

lokaliteten vurdert som viktig B.  

 

Det er strandeng og strandsump ved Pøyla. Pøyla er eit grunt vassområde i ei avsnørt bukt ved 

Rolvsvåg. Holmar og nes i ytre delen gjer at den indre delen er godt verna mot bølgjer. Lauvskogen 

går langt ned mot sjøen, og strandenga er difor ikkje særleg brei. Den er best utvikla på sørsida av 

bukta. Substratet er finkorna og for det meste dominert av leirstrand. Littoralsona har velutvikla 

sonering med sauetang øvst og utanfor. Spesielt skruehavgras finst i store mengder på leirbotnen. 

Planten står slik at den blir tørrlagt ved fjøre og godt neddykka ved flo. Skruehavgras er i 

tilbakegang og er ein sjeldan art i distriktet. Dette gjer at lokaliteten vert vurdert som viktig B. 

1.5 Fisk 
Det er registert aure i Rolvsvågvatnet. I Øvre Botnavatnet har Rådgivende biologer gjort 

undersøkingar og funne at Botnavatnet er fisketomt. Øvre Botnavatnet har gytemoglegheiter, 

vasskvaliteten er periodisk marginal, men ein bestand kan kanskje etablerast. 

1.6 Kulturminne  
Det er ikkje registrert automatisk freda kulturminne i delområde 1. 

Registrerte lokale kulturminne i området; Botnahytta er eit krigsminne som ligg ved Botnavatnet. 

Denne må takast i vare ved ei utbygging. Rolvsvåg skule er eit autentisk kulturminne med gamalt 

inventar og læremiddel. Skulehuset kjem ikkje i konflikt med utbygging av vassdrag i delområdet. 

 
Utsikt mot Liodden.  Foto: K.Nåmdal 

1.7 Friluftsliv  
Fjellet Sveningen er eit regionalt friluftsområde, det same er Samnangerfjorden. Området ved 

Solbjørg er ikkje mykje nytta til friluftsliv. Rolvsvågneset er eit statleg sikra friluftsområde ved 

Samnangerfjorden. Dette har regional verdi og er mykje nytta til sjørelatert friluftsliv. Området vil 

ikkje får redusert verdi ved ei utbygging. Det går ein tursti langs Rolvsvågvatnet og opp mot 

Sveningen. 

1.8 Sumverknader  
Når det gjeld småkraft, må ein i vurderinga sjå på effekten av kva eit småkraftverk faktisk 

representerer av inngrep eller påverknad. Eit inngrep vil vera retta mot vasstrengen og inntaksvatn 

og kan påverka sideterreng.  

 

Landskap 

Naturlandskap som er representative og vanlege innan ein landskapsregion har i utgangspunktet  

middels verdi. Området frå Solbjørg er prega av eit småskore landskap, med små skogkledde 

dalryggar som deler opp landskapet.  Landskapet er ikkje prega av store inngrep, som konsentrert 

busetnad eller utbreidd jordbrukdrift. Elvane renn i kløfter, ikkje i fritt fossefall og har ikkje høg 

grad av inntrykkstyrke. Solbjørg er relativt urørd. Vidare mot Rolvsvåg er landskapet prega av 

inngrep og aktivitet. Dette gjeld særleg området som er knytt mot fjorden.  Det er potensiale for 

kraftutbygging i to elvar. Sumverknadane av at fleire vassdrag vert bygd ut, vil ikkje ha så store 

konsekvensar for inntrykket av landskapet. Dette er ikkje det typiske dramatiske fjordlandskapet 

med fossar og fossesprutsoner som går i fjorden. Småkraftutbygging vil ofte føra med seg 

sideinngrep i form av vegbygging og nedgraving av vassveg. Det er ofte dette som er den mest 

betydelege endringa av landskapskarakteren. I dette delområdet er dal- og fjordsidene påverka av 

tidlegare inngrep, særleg gjeld det nede mot fjorden. Slik sett vurderer vi ikkje dette landskapet som 

svært sårbart for inngrep i høve til kraftutbygging. Samla vurdering av landskapsverdi er sett til låg. 

Sumverknader på tema naturverdi, kulturmiljø og friluftsliv: Elvar har gjerne frå eldre tider vegfar 

og stiar knytt til seg, og med det følgjer kulturminne. Det er ikkje kjente kulturminne knytt opp mot 

vassdraga som kan gå tapt ved ei utbygging. Rolvsvåg er attraktivt i høve til sjørelatert friluftsliv.  Ei 

utbygging i delområdet vil ikkje redusera moglegheiten til å driva friluftsliv, men ein må unngå å 

byggja ned INON-området mot Sveningen. Det er eit gjennomgåande hjortetrekk langs fjorden. Ved 

ei utbygging kan hjorten endra trekkrute. Ved Fossafjellet er det det registrert lokalitet B, gamal 

lauvskog. Omfanget på denne kan verta redusert ved ei utbygging av elva som renn ned frå 

Fossavatnet. Elva renn i ei registrert bekkekløft ned frå Fossavatnet. Dette er prioritert naturtype og 

såleis kan det biologiske mangfaldet verta negativt påverka av kraftutbygging. 

 

Den samla verdien for alle deltema landskapsmessige verdiar, friluftsliv, kulturminne, naturtypar og 

vassressursar, samt fleire forvaltningsmessige interesser (verneområder og INON-areal) er vurdert 

til nivået middels. 

1.9 Verdimatrise for delområde 1  

Tema Vurdering (Poeng 1-5) Datagrunnlag 

Landskap 2 Middels 

Naturmangfald 4 Godt 

Inngrepsfrie naturområder 2 Godt 

Fisk 2 Dårleg 

Kulturminne 1 Godt 

Friluftsliv 3 Godt 

SUM 14  

Delområde 2.  
Delområde 2 går frå Rolvsvåg og inn mot den smale Trengereidfjorden. Høgfjellsplatået Gullfjellet 

ruvar i bakgrunnen. Dette området er ikkje prega av kraftutbygging. Sandelva og nokre mindre 

vassdrag har småkraftpotensiale. Det er søkt om konsesjon for Sandelva. Vegen til Os går langs 

fjorden. Området er prega av spreidd busetnad på nedsida av vegen. 

 

 
Kartutsnitt frå delområde 2 

 
  

 
 

 

 

 

 

 



 
  Småkraftplan for Samnanger- Del 2                                                                                                                        Side 16 av 69 

 

2.1 Identifiserte vasskraftprosjekt delområde 2 

2.1.1 Skisseprosjekt over  Sandelva 

 
 

 

 

 

 

 

 



 
  Småkraftplan for Samnanger- Del 2                                                                                                                        Side 17 av 69 

 

2.1.2 Skisseprosjekt over Brekkekleiva/Brekka 

2.1.3 Skisseprosjekt over Kofta/Purkedalsgjelet 

 

2.2 Landskap 

2.2.1 Landskapsregion  

”Midtre bygder på Vestlandet” (region 21 og 22)  

2.2.2 Landskapsstype  

Samnangerfjorden  er om lag 22 km lang . Den er trang med til dels bratte fjellsider. Den inste delen 

vidar seg ut og har slakare og frodigare landskap. Dette delområdet går inn mot Trengereidfjorden, 

som er ein smal fjordarm av Samnangerfjorden. 

2.2.3 Landskapsrom  

Samnangerfjorden dannar eit landskapsrom. Opp frå den strekk det seg ein slak kystfjelldal. Frå 

Rolvsvåg går Vestdalen opp langs fjordsida og bryt med dei ellers bratte fjellsidene i fjordløpet. 

Vestdalen held fram heilt opp til Brekkedalen.  I dette landskapet ligg Sandelva, som føl 

Brekkedalen i sørvestleg retning. Dette er den mest visuelt tilgjengelege elva med eit langt elveløp 

frå høgfjell til fjorden. Mot Sauafjellet endrar landskapet karakter til kystfjell.  Innover mot 

Trengereidfjorden dannar Sagavatnet eit skilje i landskapet. I bakgrunnen ligg Søre Gullfjelltoppen 

med høgaste punkt på 957 moh. Den største innsjøen i nedbørsfeltet er Stora Brekkevatnet som ligg 

på 348 moh. 

2.2.4 Landskapskarakter  

    Mangfald 

I fjellsidene er det lite lausmassar og skogsvegetasjonen vert avløyst av fjell i dagen, mot Gullbotn. 

Soleksponering kan gje gode lokalklimatiske forhold for meir varmekjær vegetasjon. Bygda 

Rolvsvåg er eit flatare parti av fjordsida. Her dominerer  jordbrukslandskapet. Det er noko spreidd 

kulturlandskap nærast fjorden. Langs fjorden ligg det spreidd busetnad, området er prega av nyare 

bygg og inngrep. Små elvar, innlandsvatn og grøne dalar gjev variasjon i landskapet. 

 

 

 
Frå Rolvsvågvatnet. Foto : E. Sofienlund 

 
Inntrykkstyrke  

Fjorden er saman med dei grøne sidene eit samlande landskapselement. Det spreidde 

kulturlandskapet bryt opp linjene, mens elvane er relativt lite visuelt tilgjengelege. Dette er eit 

småskore landskap med skogkledde åsar. 

 

Heilskap  

Vegen til Os går langs fjorden. Området langs vegen er prega av spreidd busetnad/landbruk. 

Landskapet er meir sårbart for inngrep opp mot fjellet, særleg mot Purkedalsfjellet. Elvane er ikkje 

det dominerande i landskapet, utover å bryta opp linene. Sagavatnet er eit innlandsvatn som er eit 

viktig landskapsbilete i delområdet. 

2.3 Inngrepsstatus (INON) i området  
Det er eit inngrepsfritt naturområde bak Sauafjellet og ved Gullfjellet mot Trengereid.  Store delar 

av høgfjellet er definert som inngrepsfritt område. I INON-basen er området definert som 1-3 km frå 

inngrep. På grunn av vegnettet langs fjorden er det ikkje noko samanhengande INON frå fjord til 

fjell på vestsida av fjorden. Brekkedalen har eit tyngre teknisk inngrep i form av ei kraftlinje som 

går gjennom dalen. 
 

2.4 Naturtypar 
Området ved Gullfjellfossen på Gullfjellet og Sveningen er registrert som kalkrike område i fjellet. 

I Brekkedalen er det registert hjortetrekk der elva renn ned i Brekkedalsvatnet.  Langs fylkesvegen 

og mot fjorden er det registrert hjortetrekk. Mosefloraen langs elvane er sparsom, men eventuelle 

fuktkrevjande mosesamfunn kan bli påverka av redusert vassføring.  Elvestrengane blir brukt som 

hekke- og leveområde for fossekall. Influensområdet fungerer som leveområde for hjort. Ein reknar 

med at det er enkelte virvellause dyr i og inntil elva, men det er ikkje kjent at det er spesielt 

verdifulle artar. Området sin verdi som hekkeområde for fossekall kan verta redusert ved ei 

eventuell utbygging. 

2.5 Fisk 
Kartlegging av fiskeressursar er gjort i høve konsesjonssøknad for Sandelva. Denne elva har 

oppgang for anadrom laksefisk. Ved utløpet har elva eit anadromt strekk på rundt 250 meter med 

bestand av sjøaure og laks. Lenger opp er det ikkje anadrom fisk på grunn av vandringshinder. Det 

er usikkert om det anadrome strekket fungerer som gyte- og oppvekstområde for sjøaure og/eller 

laks. Bunnsubstratet består av godt innslag av gytegrus og vil dermed kunne ha ein reproduserende 

bestand av anadrom laksefisk. Det finst aure frå overliggande vatn i heile vassdraget. Det er ikkje 

registrert elvemusling. Det er ikkje registrert ål i elva, men det er sannsynleg at arten finst i 

elvestrengen.     

2.6 Kulturminne  
Det er ikkje registrert automatisk freda kulturminne i delområde 2. 

I Hildersbotnen ligg det eit kvernhus. Kvernhuset har grunnmur og slukt i naturstein og er bygd i 

bindingsverk. Materialet er øksa for hand. Dette er eit prioritert kulturminne i kulturminnevernplan.  

Driftsvegen frå Våga til Bergen er i dag tursti, og den er godt kjend i Samnanger. Den gamle by- og 

driftsvegen har gjennom mange hundre år vore viktig for samningane, og såleis er han i dag eit 

viktig kulturminne for Samnanger. Andre kulturminne som er registrerte i området er sagbruk, 

kasse-/tønneproduksjon, eldhus og naust. 

Turveg til Stora Brekkevatnet. Foto:K.Nåmdal 

2.7 Friluftsliv 
Det går ein tursti langs Sandelva til Brekkehytta. Ein kan også gå ned langs Sauefjellet frå 

Brekkehytta. Ein kjem då inn i delområde 3. By- og driftsvegen frå Våga går langs Sandelva. 

2.8 Sumverknader 
Naturlandskap som er representative og vanlege innan ein landskapsregion har i utgangspunktet 

middels verdi. Dette er eit småskala kyst- og fjellandskap, der ikkje vassdraget er det mest sentrale i 

landskapsbiletet.  Vegbygging og røyrgate vil stort sett ligga i tilknyting til område der det alt er 

inngrep.  Sandelva er den mest dominerande elva i landskapet. I storskalasamanheng forsvinn 

Vestdalen delvis i landskapet der fjorden og fjelltoppane dominerer, men i mindre skala er elva eit 

sentralt element med sine elvegjel og mange små vassfall i øvre og nedre del av vasstrengen. Ved 

bygging av småkraftverk, vert  kraftstasjonen eit varig element i landskapet i nedre del av elva. 

Dette området er alt prega av menneskeleg aktivitet og infrastrukturell utbygging. 

 

Sumverknader av tema naturverdi, kulturmiljø og friluftsliv: Vegetasjonstypen i influensområdet er 

prega av vintergrøne og forveda planter. Det gjer at potensialet for sjeldan og trua flora vert vurdert 

som liten. Området ved Brekkedalshytta er brukt friluftsområde. Friluftslivet er ikkje direkte knytt 

opp mot elvane, sjølv om det går ein turveg opp Purkedalsgjelet der det renn ei elv. Det er ikkje stor 

grad av naturtypar som vil verta påverka av utbygging i delområdet.  Samla vurdering av 

sumverknader er vurdert til middels. Sumverknader på utbygging av delområde 2 vil  vera av lokal 

karakter. Det er ikkje nasjonale interesser som verneområde og nasjonale raudlisteartar som vert 

omfatta av ei eventuell utbygging.  

 

2.9 Verdimatrise  for delområde 2 

Tema Vurdering (Poeng 1-5) Datagrunnlag 

Landskap 3 Middels 

Naturmangfald 3 Godt 

Inngrepsfrie naturområder 3 Godt 

Fisk 3 Middels/Godt 

Kulturminne 1 Godt 

Friluftsliv 4 Godt 

SUM 14  

Delområde 3 
Bygda Nordbø er sentral i delområdet, og området har eit variert kulturlandskap med Nordbøvatnet 

som eit samlande element. 

 

Kart over delområde 3 

3.1 Identifiserte vasskraftprosjekt delområde 3  

3.1.1 Skisseprosjekt over Nordbø (Nordbøvatnet) 

3.1.2 Skisseprosjekt over Rennebrotet 

 

3.2 Landskap 

”Midtre bygder på Vestlandet” (region 21 og 22). 

3.2.1 Landskapstype 

Dette delområdet strekk seg nordover frå Trengereidfjorden som er ein smal fjordarm av 

Samnangerfjorden. Området er avgrensa mot Liodden. Delområdet går opp via jordbrukslandskap 

på Nordbø og vidare mot landskapstypen kystfjell mot høgfjellsplatået Gullfjellet. I området ligg 

innlandsvatnet Nordbøvatnet. 

3.2.2 Landskapsrom 

Trengereidfjorden, med kollen Liodden som definerer fjordarmen Trengereidfjorden, avgrensar 

rommet ut mot den breie Samnangerfjorden. Vidare opp i delområdet dannar fjellet Kofta på 920 

moh. ei avgrensing. Nordbøbotnen ligg som ein grøn lågare dal mellom høgfjellsområda. 

Nordbøvatnet er og eit sentralt avgrensande landskapsrom mot det frodige landbruks- og 

kulturlandskapet på Nordbø.  

3.2.3 Landskapskarakter  

Mangfald 

I fjellsidene er det lite lausmassar og skogsvegetasjonen vert avløyst av fjell i dagen mot Gullbotn 

og Kofta. Soleksponering kan gje gode lokalklimatiske forhold for meir varmekjær vegetasjon. 

Området frå Trengereidfjorden opp mot Nordbøbotnen er ein grøn dal prega av jordbruk og eit 

levande kulturlandskap. Langs fjorden ligg det spreidd busetnad. Små elvar, innlandsvatn og grøne 

dalar gjev variasjon i landskapet, før ein kjem opp i høgfjellet mot Gullfjellsplatået. 

 

Inntrykkstyrke  

Fjorden er saman med det dyrka kultur/jordbrukslandskapet på Nordbø eit samlande 

landskapselement.  Området er ikkje særeigent i regionen. Dette er meir eit typisk vestlandsk 

fjordlandskap. 

 

Heilskap  

Vegen frå Os går langs fjorden og vidare opp mot fylkesveg 7 over Gullbotn. Området langs vegen 

er prega av spreidd busetnad/landbruk. Opplevinga av landskapet opp mot fjellet er meir sårbart for 

inngrep, men elvane er ikkje det dominerande i landskapet utover at dei bryt opp linene. 

Nordbøvatnet er eit større innlandsvatn som er eit viktig landskapsbilete i dette delområdet. 

3.3 Inngrepsstatus (INON) i området  
I naturdatabasen ligg det eit inngrepsfritt naturområde ved Kofta og ved Gullfjellet mot Trengereid 

der store delar av høgfjellet er definert som inngrepsfritt område. I INON- basen er området definert 

som 1-3 km frå inngrep. 

3.4 Naturtypar 
Nordbø er beiteområde for hjort, og det går ei trekkrute for hjort inn i området. 

Liodden er viktig beiteområde for hjort. Det går ein trekkveg over fjorden frå store Sundhaugen til 

Liodden over fjorden. 

3.5 Fisk 
Det er registert aure i Norbøvatnet. I Norbøelva er det registrert ein 100 meter strekning for anadrom 

fisk med ein tynn bestand av sjøaure. Det er ein kort fiskeførande strekning, og den har difor 

avgrensa produsjonareal for laks og sjøaure. 

3.6 Kulturminne  
Det er ikkje registrert automatisk freda kulturminne i delområde 4. 

Det er registrert lokale kulturminne på Nordbø. Her har det frå gamalt av vore gardsdrift og det er 

fleire prioriterte kulturminne  i området. Ved vegen ligg ei verneverdig rotstova med bu, i nærleiken 

ligg det og to våningshus, ei løe og heimeløe som er prioriterte i kulturminnevernplanen. 

Ved Træsvikja ligg det ein utskipingskai for kleberstein som er registrert som verneverdig 

kulturminne. 

3.7 Friluftsliv 
Området er ikkje av blant dei mest brukte friluftsområda i kommunen. Det er ein turveg  frå Nordbø 

og inn til Nordbøbotnen, delar av denne går langs elveleia. Gullbotn er eit statleg sikra 

friluftsområde. 

 

3.8 Sumverknader 
Sumverknadane for inngrep i landskapet er ikkje utprega store. I dette området er det ikkje mange 

vassdrag som har potensiale for kraftutbygging. Nordbø er eit område prega av jordbruk. Elva som 

renn frå Nordbøbotnen ned i dalen med utløp i Nordbøvatnet har ikkje høg grad av inntrykkstyrke, 

men samtidig er elvestrengen ein sentral del av kulturlandskapet i dette miljøet.  

 

Sumverknadane for naturtypar, friluftsliv og kulturminne er låg. Dei prioriterte kulturminna er ikkje 

knytt opp mot vassdraget . Det er ikkje eit mykje brukt friluftsområde. Det er ikkje fossesprøytsoner 

eller særskilt skoglandskap knytt opp rundt vassdraget. Dette er ikkje eit område prega av særskilte 

naturtypar. Det er registrert hjortebeiteområde i heile Nordbø. Ei kraftutbygging kan ha påverknad 

på beiteområde då elvestrengen er ein viktig vassveg for hjorten. Samla vurdering av sumverknader 

er sett til låg. 

3.9 Verdimatrise for delområde 3 

Tema Vurdering (Poeng 1-5) Datagrunnlag 

Landskap 3 Middels 

Naturmangfald 1 Godt 

Inngrepsfrie naturområder 2 Godt 

Fisk 1 Middels 

Kulturminne 2 Godt 

Friluftsliv 2 Godt 

SUM 11  

Delområde 4 
Dette delområdet går frå Nordbø til Ådland ved Samnangerfjorden. Området er delvis utbygd med 

eit privat småkraftverk i Grasdalen. Fylkesveg 7 går delvis gjennom området. 

Kart over delområde 4 

4.1 Identifiserte vasskraftprosjekt 

4.1.1 Skisseprosjekt over Skjeljåna 

4.1.2 Skisseprosjekt over Skarselva 

4.2 Landskap 

4.2.1 Landskapsregion  

 ”Midtre bygder på Vestlandet” (region 21 og 22). 

4.2.2 Landskapstype 

Dette delområdet ligg inst i Trengereidfjorden, ein smal fjordarm av Samnangerfjorden som er 

avgrensa mot Liodden. Delområdet går opp via jordbrukslandskap til landskapstypen kystfjell mot 

høgfjellsplatået Gullfjellet. I området ligg det eit større innlandsvatn, Skarsvatnet. 

4.2.3 Landskapsrom 

Den romlege avgrensinga er mot Trengereidfjorden med kollen Liodden som definerer fjordarmen. 

Trengereidfjorden avgrensar rommet ut mot den breie Samnangerfjorden.  

 

Mangfald 

I fjellsidene er det lite lausmassar, og skogsvegetasjonen vert avløyst av fjell i dagen mot Gullbotn 

og Holdhusfjellet.  Soleksponering kan gje gode lokalklimatiske forhold for meir varmekjær 

vegetasjon ned i lia mot Skarsvatnet. Dette er ein grøn dal prega av jordbruk og eit levande 

kulturlandskap som går frå Trengereidfjorden opp til Hisdal. Små elvar, innlandsvatn og grøne dalar 

gjev variasjon i landskapet før ein kjem opp i høgfjellet mot Gullbotn. 

 

Inntrykkstyrke  

Fjorden er saman med det dyrka kultur- og jordbrukslandskapet i Hisdalen eit samlande 

landskapselement. 

 

Heilskap  

Vegen frå Os går langs fjorden og vidare opp mot fylkesveg 7 over Gullbotn. Området langs vegen 

er prega av spreidd bebyggelse/landbruk. Opplevinga av landskapet opp mot fjellet er meir sårbart 

for inngrep, men elvane er ikkje det dominerande i landskapet utover å bryte opp linene. Storelva er 

eit sentralt element i landskapet der den renn frå Langavatnet til fjorden. Skarsvatnet er eit større 

innlandsvatn som er eit viktig landskapsbilete i dette delområdet. 

4.3 Inngrepsstatus (INON) i området  
Det er ikkje samanhengane INON- område frå fjell til fjord her, men eit mindre område i høgfjellet 

på ca. 650 mho. frå Holdhusfjellet til Krånipa mot Holmavatnet.  

4.4 Naturtypar 
Det går trekkvegar for hjort frå høgfjellet over Krånipa ned mot fjorden. Det er registrert 

beiteområde for hjort i kystskogbeltet som går langs fjorden ovanfor vegen mot Nordbø. Heile 

Liodden og delar av det grøne beltet opp mot Einaråsen er markert hjortebeiteområde. 

 

Edellauvskoglier med ask, alm og lind ligg nesten alltid i sørvendte låge fjellsider med god 

innstråling. Eit av hovudområda for edellauvskog i Samnanger ligg frå Ådland sørover til Kvernes 

og på vestsida av Skarsvatnet. Dette er ikkje eit samanhengande edellauvskogområde. Naturtypen 

finst på rasmateriale og forvitringsjord under søraustvendte fjellsider, ofte med furuskog på toppen. 

Langs Skarsvatnet er det eit større område med svært rik edellauvskog. Med eit lite opphald stekkjer 

dette seg vidare mot Ådland der det er registrert rik edellauvskog. I lia mot Einaråsen er det eit 

område for spettefuglar. I Hisdal er det gråor-/heggeskog mot høgfjellet Krånipa. Det er òg større 

kalkrike område i høgfjellet. 

4.5 Fisk 
Det er registrert elvemusling i nedre del av Storelva, Skjeljåna. Ved utgangen av elveløpet i 

Skarsvågen er det registrert oppgang av anadrom laksefisk. Det anadrome strekket fungerer som 

gyte- og oppvekstområde for sjøaure og/eller laks. Det er ein kort anadrom strekning på 400 meter. 

 

  
Kraftkameratene sitt kraftverk  ved Grasdalen.  Foto: E. Sofienlund 

 

4.6 Kulturminne 
Samnanger er rik på kleberstein og har fleire klebersteinsbrot. Det eldste kjende klebersteinsbrotet er 

under Buhilderen. Aktivitet har vorte datert 1500 år tilbake. I Samnanger finst holer og tunellar frå 

krigen på Ådland. Desse vart laga av tyskarane under krigen som tilfluktsrom og angrepsposisjonar. 

Det er eit gamalt torvuttak på gard 9 og 10 i Hisdal.  I kulturminnevernplan er ei løe i Hisdal teke 

med som prioritert kulturminne. I indre Hisdal er det fleire gardar og løer som er prioriterte 

kulturminne. Desse ligg i eit etablert gardsmiljø; ei kraftutbygging vil ikkje ha påverknad på dette.  

4.7 Friluftsliv 
Delområdet har ikkje store friluftsverdiar. Det er merka turvegar i området, men ikkje i nær 

tilknyting til vassdraga.  

4.8 Sumverknader 
Landskap: Dette området er prega av tekniske inngrep, Storeelva som er hovudvassdraget i 

delområdet er delvis utbygd. Det går vegar inn i og gjennom området. Fylkesveg 7 går over 

Gullbotn. Store delar av området er høgfjell som ein ser frå fjorden, og landskapet mot fjorden er 

også her prega av spreidd busetnad og jordbruksdrift. Elveløpa går i dalsøkk og har ikkje høg grad 

av inntrykkstyrke. 

 

Dei prioriterte kulturminna er ikkje knytt opp mot vassdraget, og dette er ikkje eit mykje brukt 

friluftsområde,  og det vil ikkje få redusert verdi ved utbygging. Det er ikkje fossesprøytsoner i 

området.  Når det gjeld naturtypar, er det registert ein del varmekjær skog som veks i dei vestvendte 

liene. Frå Skarsvatnet via Høgaåsen mot Ådland er det eit lengre samanhengande belte av skog som 

er prioritrert naturtype. Det er og eit belte opp mot Hisdal der Dalaelva renn. Ei utbygging av 

vassdraga  vil ha påverknad på skogkulturen langs elvane , og ein må ta omsyn til desse verdiane 

ved planlegging. Sumverknadane er sett til middels.  

4.9 Verdimatrise for delområde 4 

Tema Vurdering (Poeng 1-5) Datagrunnlag 

Landskap 2 Middels 

Naturmangfald 4 Godt 

Inngrepsfrie naturområder 1 Godt 

Fisk 5 Middels 

Kulturminne 1 Godt 

Friluftsliv 2 Godt 

SUM 15  

Delområde 5   
Delområdet går opp frå Samangerfjorden ved kyrkjestaden Ådland, ei bygd prega av  

jordbrukslandskap. Området strekk seg vidare oppover skogkledde kystfjell mot høgfjellet. Dette 

området er ikkje prega av kraftutbygging. 
 

Kart over delområde 5 

5.1 Identifiserte vasskraftprosjekt i delområde 5 

 

5.1.1 Skisseprosjekt Nordbotna 

 
 

. 

5.1.2 Skisseprosjekt over Årland 

 

5.2 Landskap 

5.2.1 Landskapsregion  

”Midtre bygder på Vestlandet” (region 21 og 22)  

5.2.2 Landskapstype 

Dette delområdet strekk seg opp frå Samnangerfjorden. Delområdet går opp via jordbrukslandskap  

nede ved fjorden og vidare oppover skogkledde kystfjell mot høgfjellet Raudnipa. I dette 

høgfjellsområdet på grensa mellom Vaksdal og Samnanger er det mange større innlandsvatn. 

Flyfoto Årland 

5.2.3 Landskapsrom 

 Ådland dannar ei romleg avgrensing mot den inste delen av Samnangerfjorden. 

5.2.4 Landskapskarakter 

Mangfald 

I fjellsidene er det lite lausmassar. Skogsvegetasjonen opp langs liene vert avløyst av 

vegetasjonsbart høgfjell. I dette høgfjellsområdet er det mange store innlandsvatn. 

 

Inntrykkstyrke  

Området strekk seg frå fjord til høgfjell. Dette området har ein litt annan karakter enn landskapet i 

dei førre delområda. Det er ikkje prega av spreidd kulturlandskap, med unnatak av eit område heilt 

nede ved fjorden. Det er  meir eit samanhengande kystfjellområde som går gradvis over til høgfjell. 

 

Heilskap 

Området er ikkje mykje prega av inngrep, samstundes framstår det ikkje som eit særeigent landskap 

i eller områda rundt Samnanger. Elvane har ikkje høg grad av inntrykkstyrke og renn i slake dalar 

omkransa av tett vegetasjon.  Dei er lite synlege frå fjorden. 

5.3 Inngrepsstatus (INON) i området 
Ein liten del av området ved Raudnipa er INON-område.  

5.4 Naturmangfald 
Det ikkje kartlagt eit stort omfang av naturmangfald i området. På høgfjellet Raudnipa er det 

registrert kalkrike område i fjellet. Her går det ei sone med skifrig berggrunn som forvitrar lett, og 

difor veks det reinrose, raudflangre og andre kalkkrevjande artar der. 

5.5 Fisk 

Ådlandselva har ein anadrom strekning på ca. 900 meter. Fossen er eit vandringshinder vidare 

opp. Elva har gode botnforhold med stein og grus og fine gyteforhold for aure. Elva har god 

bestand av sjøaure med høg tettleik av yngel. 



 
  Småkraftplan for Samnanger- Del 2                                                                                                                        Side 37 av 69 

 

5.6 Kulturminne 
Kyrkjestaden på Ådland er eit automatisk freda kulturminne. I siste halvdelen av 1100-talet reknar 

ein med at det vart bygd kyrkje på Ådland. Dette var ei lita stavkyrkje. 

Ved Ådland, ikkje langt frå fjorden, ligg Krossasmettet og Munkahogget, begge er automatisk freda 

steinbrot. Ved Holmavatnet i høgfjellet ligg det og eit automatisk freda kulturminne. 

5.7 Friluftsliv 
Området er  nytta til friluftsliv lokalt. Ved gjenvinningsstasjon i Raunekleiva er det  merka turveg 

som går opp til Raudvatnet. 

 

5.8 Sumverknad 
Sumverknadene for landskapet i dette området er ikkje store. Området går frå høgfjell til fjorden. 

Det er ikkje prega av store inngrep, og det er ikkje eit særeigent landskap for området. Kystskog og 

slake åslandskap går opp mot høgfjellet. Landskapet i høgfjellet vil få endra karakter ved ei 

kraftutbygging i høgfjellet der det er urørt sårbart landskap med fjell i dagen. 

 

Sumverknadane for naturtypar, biologisk mangfald, friluftsliv og kulturminne er låge. Dei prioriterte 

kulturminna er ikkje knytt opp mot vassdraget. Dette er  eit friluftsområde som vert brukt, men det 

vil ikkje få redusert verdi ved utbygging. Det er ikkje fossesprøytsoner eller særskilt skoglandskap 

knytt opp rundt vassdraget.  

 

5.9 Verdimatrise for delområde 5 
 

Tema Vurdering (Poeng 1-5) Datagrunnlag 

Landskap 2 Middels 

Naturmangfald 1 Godt 

Inngrepsfrie naturområder 1 Godt 

Fisk 3 Middels 

Kulturminne 2 Godt 

Friluftsliv 3 Godt 

SUM 12  

http://www.kulturminnesok.no/ra/lokalitet/98d4c690-4082-464e-8f71-09c59250f71d

Delområde 6 
Nordvik er ei mindre bygd som ligg litt ovanfor fylkesveg 7. Det renn ei elv gjennom området.  Det 

ligg eit lite innlandsvatn her. Området har eit velhalde kulturlandskap med busetnad knytt opp mot 

jordbruk. 

 

 
Kart over delområde 6 

6.1 Identifiserte vasskraftprosjekt 

6.1.1 Skisseprosjekt over Nordvik 

 
 

 



 
  Småkraftplan for Samnanger- Del 2                                                                                                                        Side 40 av 69 

 

 

 

6.1.2 Skisseprosjekt over Reistad 

6.2 Landskap 

 
Flyfoto av Nordvikområdet. Foto: Samnanger kommune 

6.2.1 Landskapsregion 

”Midtre bygder på Vestlandet” (region 21 og 22) 

6.2.2 Landskapstype  

Dette delområdet ligg inst i Samnangerfjorden.  Framnes og neset ved Bjørkheim dannar eit smalare 

løp ut mot den større fjordmunningen.  Bjørkheim på nedsida av fylkesveg 7 er ein sentral tettstad i 

Samnanger prega av industri/handel. Det er busetnad oppover på andre sida av vegen.  Området 

Nordvik er prega av kulturlandskap og bygdestruktur.   

6.2.3 Landskapsrom  

Nordvik dannar eit eige landskapsrom med jordbruksdrift og busetnad. Nordvikavatnet er eit sentralt 

element i dette landskapet. Vidare går landskapet i slake dalar opp mot Høgåsen og Bjørnåsen, men 

området er prega av vegetasjon i dagen og lite bart høgfjell. I området med høgfjell, ca. 650 moh., er 

det mange vatn og småtjørner som ligg tett i kvarandre. 

6.2.4 Landskapskarakter 

Mangfald 

Området har tre hovudkomponenter i seg, fjorden, landskap prega av teknisk infrastruktur og 

busetnad. 

 

Inntrykkstyrke  

Området  strekk seg frå fjorden opp mot fjellet. Området er prega av kulturlandskap, slake åsar og 

vegetasjon. Området har større grad av inntrykkstyrke.  

Heilskap 

Området har ein anna karakter enn delområde på nordsida av fjorden. Her er det tett 

busetnad/industri frå fjorden og  inn mot bygda Nordbygda som ligg litt oppe frå fjorden. Ved 

Nordvik orienterer busetnaden seg  mot Nordvikavatnet. 

6.3 Inngrepsstatus (INON) i delområdet 
Frå Trollabotn til Gråsida går det eit større samanhengande INON område. Det strekk seg over 

grensa til Vaksdal. 

6.4 Naturtypar  
Området har ein del naturtypar av regional verdi. Brakkvasspollar er ein sjeldan naturtype i 

Samnanger. På innsida av hovudvegen ved Nordbygda, inst i Samnangerfjorden, ligg det ein liten 

lokalitet. Pollen har samband til fjorden gjennom ein oppmurt kanal under vegen. Ved fjøre er 

bassenget ein stilleflytande del av elva som kjem frå nord. Bassenget er grunt med mudderbotn. 

Det er registrert rik kulturlandskapssjø ved Nordvikavatnet. Mange myrar ligg inntil kanten av små 

tjørner og er eit resultat av attgroing med torv i vatnet. Mindre område med limnisk myr som ligg i 

kanten av vatn kan vera inkludert i naturtypen rike kulturlandskapssjøar  ved Nordvikavatnet. 

Frå Nordbygda mot Høgåsen og Heiasetra går det eit samanhengane belte med kystfuruskog. I 

området ved Merkesåsen i Nordbygda finn ein fleire nokså grove eiker i furuskogen. I kanten av 

registrert skog er det og fleire paringsområde for storfugl. Det er og eit belte med urskog i dette 

området. 

 

 
Slåttena.  Foto frå rapport om naturtypekartlegging 

 

Myr har påverknad på biologisk mangfald. Mange artar er direkte knytt til myr som veksestad eller 

leveområde, og myr har dessutan ein viktig funksjon som vassmagasin, som vern mot flaum og som 

naturlege reinseanlegg. Slåttena er det største registrerte myrområdet. Dette er ein mosaikk av fleire 

ulike myrtypar.  

 

Beiteområde for hjort går i eit belte langs fjorden, opp i kystfjelldalen til Bjørnåsen, frå 

Nordvikavatnet og mot Nordbygda. Beiteområda har trekkvegar ut av området. Ved Lomsvatnet i 

høgfjellet er det registrert yngelområde for smålom. 

6.5 Friluftsliv 
Området er mykje nytta til nærturområde for innbyggjarane i dette relativt tettbebygde området. Det 

er turveg frå fylkesveg 7 inn til Nordvik. På Reistad er det merka sti til Reistadsetra. Frå Nordvik er 

det turveg opp til Fitjavatnet. Det er under planlegging ei kulturløype frå Bjøkheim. 

6.6 Kulturminne 
 Nordvikavatnet er eit verdifullt kulturlandskap med velhalde landskap og murar langs elveleiet.  

 

 
Frå elevparti ved Nordvik. Foto: E.Sofienlund 

 

 I kulturminnevernplan er det fem prioriterte objekt langs Bygdavegen. Ved Nordvikavatnet  ligg det 

ei rotstove med bu, løe, uthus og våningshus. Det ligg ein verneverdig treskoverkstad ved vegen opp 

mot Nordvik. 

6.7 Fisk  
Det er kartlagt oppgang av anadrom laksefisk frå Samnangerfjorden i ein strekning på ca. 700 meter.                 

Elva har ein bra bestand av både aure og laks.  

6.8 Sumverknader  
Området  inneheld landskapstypar som er grunnleggande i Samnangerbygdene sin karakter. 

Området går frå høgfjell i dagen på ca. 650 moh til fjorden. Det har kystskog og slake åslandskap 

opp mot høgfjellet. Landskapet i høgfjellet vil få endra karakter ved ei kraftutbygging i høgfjellet, 

her er det urørt sårbart landskap med fjell i dagen. Delar er INON-område, og det er mange små 

tjørner og innlandsvatn i området. Særleg ved Bjørkheim er det konsertert busetnad, industri /kontor, 

og fylkesveg 7 går gjennom området langs fjorden. Vidare opp ligg det velhalde kulturlandskap med 

jordbruksdrift ved Nordvik som omkransar Nordvikavatnet. Dette dannar eit eige rom i landskapet. 

Elvane renn i slake dalar og mellom åsar, og det er ikkje registrert større fossestryk og bekkekløfter i 

delområde. 

 

Dei prioriterte kulturminna er delvis (treskoverkstad) knytt opp mot vassdraget. Området er nytta til 

friluftsliv av innbyggjarne i kommunen. Det er ikkje fossesprøytsoner knytt til vassdraga. Når det 

gjeld naturmiljø, er det fleire registreringar i delområdet. Det er eit større område med registrert 

kystskog og med hekkeplassar for fugl. Dette vil endra karakter ved ei kraftutbygging. Når det gjeld 

sumverknader, er det særleg myrområda i delområdet som vil ha negativ effekt ved ei 

kraftutbygging. Dette er myrområde som har høg verdi, og registreringane ligg knytt opp mot 

vassdraga og særleg vassdraget som går frå Instatjørna /Raudvatnet. Ved vurdering av sumverknader 

kan sideinngrep ha ein like stor påverknad på naturmiljø og landskapskarakter som sjølve 

vassdragsutbygginga. I dette området er det stor lokal verdi i høve til naturmiljø, både med 

myrområde, kystfuruskog og den rike kulturlandskapssjøen i Nordvik.  Området har stor verdi som 

kulturmiljø/kulturlandskap. Sumverknadane for naturtypar, biologisk mangfald, friluftsliv og 

kulturminne er  høg. 

 

  
Fossen som renn ned i Nordvikavatnet. Foto: K. Nåmdal 

 

6.9 Verdimatrise frå delområde 6 
 

Tema Vurdering (Poeng 1-5) Datagrunnlag 

Landskap 5 Middels 

Naturmangfald 5 Godt 

Inngrepsfrie naturområder 2 Godt 

Fisk 3 Dårleg/Middels 

Kulturminne 4 Godt 

Friluftsliv 5 Godt 

SUM 24  

Delområde 7 
Aldalen ligg inst i Samnangerfjorden, ca. 3 km frå tettstaden Tysse. I dette delområdet er det søkt 

om konsesjon for utbygging av småkraftverk. BKK hadde samstundes inne ein større 

konsesjonssøknad for Aldalselva og Kvernelva, men denne søknaden vart seinare trekt.  Det er gjort 

omfattande analysar til konsesjonsøknadane. Delar av dei er nytta i denne vurderinga av delområdet. 

 

 
Kart over delområde 7 

7.1 Identifiserte vasskraftprosjekt innan delområde  

 

7.1.1 Skisseprosjekt over Aldalselva 

7.2 Landskap 

 
    Kvernhus ved Aldalselva. Foto: E.Sofienlund  

7.2.1 Landskapsregion  

Landskapsregion midtre bygder på Vestlandet. Her er store fjordar med langstrakte vassflater, 

tronge, kuperte dalar, skogkledde lier og rennande vatn. Jordbrukslandskap i brattlendt terreng er 

karakteristisk. 

7.2.2 Landskapstype  

Samnangerfjorden er ein del av eit storskala og ope fjordlandskap. Fjordlandskapet er prega av 

avrunda, rolege landformer og vidt utsyn, der fjorden er det sentrale landskapselementet. Aldalselva 

er ei av dei største elvene, men vasstrengen er berre synleg i nedre del. Liane er skogkledde. 

Busetnaden ligg som eit belte langs fjorden mellom Tysse og Aldalen. Vidare opp mot Slåtta er det 

meir jordbruksrelatert busetnad og landskapet er eit kupert og meir lukka fjell- og dallandskap. Fjell- 

og dallandskapet er sett saman av både tronge og lukka V-dalar samt meir opne U-dalar, og er 

omkransa av bratte fjell og lågare åsar. Fjell, dalar og åsar er kledd med tett vegetasjon. På dei  

høgaste fjelltoppane og nord i området er det snaufjell. 

7.2.3 Landskapsrom 

Fjordlandskapet med landbruksrelatert busetnad dannar eit rom mot Samnangerfjorden. Vidare 

oppover frå fjorden vert landskapet meir kupert, lukka og prega av vegetasjon. Fitjavatnet dannar eit 

nytt element i lågfjellandskapet.  

 

Mangfald 

Det kystprega landskapet langs fjorden med spreidd busetnad er berre ein liten del av delområdet. 

Vidare opp i dalen er det lite eksponert og meir einsarta landskap med tett blandingsskog. 

Fitjavatnet, som Aldalselva har sitt utspring frå skapar eit mangfald i landskapsbiletet. 

 

Inntrykkstyrke  

Fjorden er saman med det dyrka kultur-/jordbrukslandskapet ved Aldalen eit samlande 

landskapselementet. Vasstrengen til elvane er ofte lite synleg på grunn av tett vegetasjon. Elvane 

varierer med stryk, mindre fossefall og rolegare parti. Inntrykkstyrken av landskapet innanfor 

influensområdet er vurdert som middels. Dei største verdiane er knytte til strandsona langs 

Samnangerfjorden og til Fitjavatnet.  Området er ikkje særeige i regionen. 

 

Heilskap  

Fylkesveg 7 går langs fjorden i området. Nedre del av fylkesveg 7 er prega av tekniske inngrep. 

Vidare opp i dalen framstår området som mindre prega av aktivitet.  

7.3 Inngrepstatus (INON) i området 
Eit samanhengende INON-areal, i kategori 1 – 3 km, ligg delvis i den øvste delen av nedbørsfeltet 

og omfattar ca. halvparten av Fitjavatnet. 

7.4 Naturtypar 
Strandsona ved Aldalen består av hardbotnfjøre. Den er svært vanleg langs kysten av 

Noreg. Ved Aldalselva er det registrert ein naturtype av B-verdi, ei rikmyr ved Slåttetjørna ovanfor 

Fitjavatnet. Vidare er det registrert to naturtypar av C-verdi; kystfuruskog i Høgåsen og rik 

edellauvskog på Haukaneset. På Terhaugane er det registrert paringsområde for storfugl. Det er 

ikkje registrert naturtypar som bekkekløft eller fosserøyksoner i samband med vassdraga. Ved 

Fitjavatnet er det yngleområde for storlom. I samband med konsesjonssøknad er det gjort grundige 

biologiske utgreiingar. Området er vurdert i desse utgreiinga til å ha låg til middels verdi i 

influensområdet i høve til verdifulle naturtypar. 

  

I feltarbeidet knytt til konsesjonsøknad vart det påvist 6 ulike artar på raudlista, der flommose, 

barlind og kastanjestilkkjuke er i kategori VU (sårbar), mens dei 3 andre står i kategori NT – nær 

trua.  Flommose er direkte knytt til Aldalselva, strandsnipene (7 – 8 par) er knytt til Fitjavatnet (og 

eventuelt den øvre delen av Aldalselva ved Myrland), men 3 treslag (alm, ask og barlind) og 2 

soppar (kastanjestilkkjuke og almekullsopp) er knytt til edellauvskogen i lia og i kantsone til 

kulturmark. Førekomsten av barlind står relativt nært elva sentralt i dalen. 

 

Det er to kjente lokaliteter av hønsehauk ved Fitjavatnet og her er hekkeområde for fjellvåk. Stor 

salamander er registert i Merkesåsen.  

 

 
    Ved Myrland. Foto: B.Hult 

7.5 Friluftsliv  
Utbygging av Aldalselva vil føra til tekniske inngrep i eit middels viktig friluftsområde og medføra 

vesentleg redusert vassføring i Aldalselva. Dei som brukar friluftsområdet vil truleg ikkje få ei 

vesentleg negativ oppleving av linjene på avstand, sjølv om dei i varierande grad vil verta synlege 

frå andre friluftsområde. Aldalselva er stadvis synleg frå ein sti som går over Haukanestunnelen og 

innover mot området. Redusert vassføring vil redusera opplevingsverdien av elva sett frå stien. 

Forholda for fiske etter laks og sjøaure i utløpsområdet vil bli dårlegare. Minstevassføring vil 

redusera omfanget av forringing noko. Auka utslepp av kaldt magasinvatn til fjorden fører til 

redusert temperatur og auka turbulens og det kan gjera Aldalsbukta mindre attraktiv og eigna for 

bading og padling. I tillegg vil redusert islegging vinterstid gjera området lite eigna for isfiske.  

7.6 Kulturminne  
Kartlegging av kulturminne i høve til konsesjonssøknad for Aldalen femner om to småbruk utan dei 

heilt lange tradisjonane. Området har likevel ei større tidsdjupne då det frå 1600-talet har vore ei sag 

her. Frå 1700-talet skal det også ha vore ein kvern her. I dag er kulturmiljøet prega av gardsdrifta 

som vart etablert på 1930-talet. Samla verdivurdering er liten verdi. 

 

Blokkheller i Aldalen er ei større blokk som kviler på eit par mindre og dannar soleis hellaren. 

Langs delar av opninga er det rester etter ein mur som truleg er laga for å gje ly. Det er  ikkje gjort 

funn av gjenstandar eller kol i hellaren, og brukstida er truleg nyare tid. Samla verdivurdering er 

liten til middels verdi. 

  

Seterbua på Nordvikasætret, som ligg ved enden av Fitjavatnet har høg kunnskapsverdi, kva gjeld  

bygning, sosial og næringshistorisk. Bua vart bygd i 1886 og har stått uendra frå ho vart sett opp. 

Det er ikkje mange av desse seterbuene igjen i Samnanger, og Nordvikasætret er den einaste med 

skot i naturstein. 

 

På Hildersmark ligg det eit kvernhus som er registrert i kulturminnevernplan som prioritert 

kulturminne. Kulturminne/-miljø i influensområdet  har liten verdi og vil ikkje verta vesentleg rørt 

ved ei eventuell utbygging. 

7.7 Fisk  
Etter vassdirektivet sine kategoriseringar vil Aldalselva hamna i økologisk tilstandsklasse ”særs 

god”. I Aldalselva har den forsuringsfølsame døgnflugearten Baëtis rhodani vorte påvist i relativt 

høg tettleik.  Dei nedste 150 metrane av Aldalselva har liten verdi. Her er det sporadisk gyting og 

førekomst av laks og sjøaure, men utan eigne livskraftige bestandar. Ovanfor anadrom strekning i 

elva er det små stadeigne bestandar av bekkeaure og overtette bestandar av aure i Fitjavatnet. Samla 

sett gjev dette liten verdi for desse strekningane. Fitjavatnet er regulert til drikkevassforsyning for 

ein del av innbyggjarane i Samnanger kommune.  

 

Det er avmerka fleire gyteområde for fisk, sannsynlegvis torsk, i indre delar av Samnangerfjorden. 

Av desse er eitt utanfor Aldalen. Desse områda har ”over middels verdi”. 

 

Samla vurdering av marint biologisk mangfald ved Aldalen i Samnangerfjorden tilseier at området 

har mellom middels og liten verdi. Gyteområdet for fisk dreg opp verdien, medan dei resterande 

tilhøva stort sett har liten verdi då registrerte artar og Samnangervassdraget sine naturtypar er 

vanlege. Dei små førekomstane av den prioriterte naturtypen ålegraseng dreg opp verdien noko. 

7.8 Sumverknader 
I dette delområdet var det søkt om konsesjon til ei omfattande kraftutbygging, og det vart gjort 

analysar i høve til påverknad på naturmangfald og landskap i konsesjonssøknaden. I “Fylkesdelplan 

for små vasskraftverk 2009 – 2021” for Hordaland kjem utbyggingsområdet her inn under 

Samnanger - Vaksdal delområde. Aldalselva er nevnt saman med fleire elver som “vassdrag som er 

viktige i landskapet”, utan at den vert handsama spesielt. 

 

Landskap: Aldalselva er ei stor elv og dannar variasjon i landskapsbilete. Den renn samstundes i eit 

småskala kupert landskap og få delar av den har høg grad av inntrykkstyrke. Kvernelva har ikkje 

same grad av inntrykkstyrke. 

 

Sumverknadane for naturtypar, biologisk mangfald, friluftsliv og kulturminne. Førekomstane av 

raudlisteartar i vatn og nær elva som mose, karplanter og sopp vil få reduserte levekår ved ei 

utbygging. Alle dei registrerte vegetasjonstypane er vanlege og vidt utbreidde i Noreg, og ingen av 

dei vert rekna som trua. Med unntak av raudlistearten alm består floraen av vanlege og vidt 

utbreidde artar. På den anadrome strekninga i Aldalselva vil produksjonsarealet bli redusert når 

vassføringa vert redusert. Det vert då lågare biologisk produksjon også av fisk. Tiltaksområdet er 

viktig for det lokale friluftslivet, men har mindre verdi sett i regional sammenheng. Øvre delar av 

vassdraget inngår i eit noko større friluftsområde som er gitt stor verdi. Fitjavatnet er eit mykje brukt 

utferdsmål. Her er ein del hytter. 

 

7.9 Verdimatrise delområde 7  
 

Tema Vurdering (Poeng 1-5) Datagrunnlag 

Landskap 3 Godt 

Naturmangfald 3 Godt 

Inngrepsfrie naturområder 2 Godt 

Fisk 4 Godt 

Kulturminne 3 Godt 

Friluftsliv 4 Godt 

SUM 19  

Delområde 8 
Dette delområdet er ein del av det store Samnangervassdraget. Samnangervassdraget er det største 

vassdraget som drenerer til Samnangerfjorden. Det har eit samla nedbørfelt på 241 km² og ei 

middelvassføring på 13 m³/s. Vassdraget består av to hovudgreiner, Storelva frå nord og 

Frølandselva frå aust,. Begge renn inn i Frølandsvatnet. Utløpselva til sjøen er den 1,8 km lange 

Tysseelva som renn ut i Samnangerfjorden ved Tysse. Kraftstasjonane ved Frølandsvatnet og ved 

Grønsdalsvatnet dannar landemerke. Storelva har vore regulert sidan 1909.  Det er eit elvekraftverk 

helt nedst i Tysseelva. Det er laksetrapp både i nedste fossen i Tysseelva og i Frølandselva vel 1 km. 

ovanfor Frølandsvatnet. Kommunesenteret og tettstaden Tysse ligg i dette delområdet. 

 Kart over delområde 8 

8.1 Identifiserte vasskraftprosjekt i delområde. 

8.1.1 Skisseprosjekt Kvernelva 

8.1.2 Skisseprosjekt over Dyrhovden 

8.1.3  Skisseprosjekt over Svensdal 

 

8.2 Landskap 

8.2.1 Landskapsregion  

Landskapsregion “ Midtre bygder på Vestlandet”.  

8.2.2 Landskapstype  

Samnangerfjorden er ein del av eit storskala og ope fjordlandskap. Fjordlandskapet er prega av 

avrunda, rolege landformer og vidt utsyn  der fjorden er det sentrale landskapselementet. Landskapet 

innanfor influensområdet kan delast i to typar. I vest ved Samnangerfjorden er det eit storskala og 

ope fjordlandskap, mens Storelva og Frølandsvatnet ligg innanfor eit kupert og lukka fjell- og 



 
  Småkraftplan for Samnanger- Del 2                                                                                                                        Side 55 av 69 

 

dallandskap. Knudrete fjellformasjonar med særprega former som ved Bergsenden og nord for 

Grønsdalsvatnet. Grønsdalsvatnet, Fiskevatnet og Frølandsvatnet dannar større vasspeglar. Dei 

største elvene er Frølandselva, Storelva og Tysseelva. 

 

Fjell- og dallandskapet er sett saman av både tronge og lukka V-dalar, samt meir opne U-dalar, og 

det er omkransa av bratte fjell i nord og lågare åsar. Fjell, dalar og åsar er kledde med tett 

vegetasjon. På dei  høgaste fjelltoppane mot Gråfjellet opp mot 978 moh er det snaufjell. 

 

8.2.3 Landskapsrom 

Fjorden dannar eit landskapsrom, vidare opp mot Gråfjellet er høgfjellet eit element som skaper eit 

markant skilje mellom det låge åskledde landskapet. Storelva renn gjennom heile delområdet og ut i 

Frølandsvatnet. Fjordlandskapet med landbruksrelatert bebyggelse dannar eit rom mot 

Samnangerfjorden, vidare opp vert landskapet meir kupert, lukka og prega av vegetasjon.  

 

Mangfald 

Delområdet har fleire landskapsvariasjonar. Frølandsvatnet dannar samspelet mellom 

fjellformasjonar, vasspegel, vassdrag, jordbrukslandskap og kulturmiljø og er ein kontrast til dei 

lukka dalane omkring. Det kystprega landskapet langs fjorden som er prega av tett busetnad er berre 

ein liten del av delområdet.  Busetnaden  inne i delområdet er konsentrert til dei vide og flatare 

partia i dalbotnane som ved Frølandsvatnet, Langeland, Børdalen og Høysæter. Ved Langeland og 

Børdalen dannar samspelet mellom jordbrukslandskapet, busetnaden, vassdrag og fjellsidene 

variasjon og spenning i det elles lukka dallandskapet. Vidare opp i dalen er det lite eksponert og 

meir einsarta landskap med tett blandingsskog. 

 

Inntrykkstyrke  

Tysse er kommunesenteret i Samnanger. Landskapet langs fjorden er prega av tett busetnad både 

med industri, offentlege bygg og bustader. Landskapet i dette delområdet er og prega av 

kraftutbygging, og ei rekke kraftleidningar kryssar dalar og fjell. Spesielt nedre del av Børdalen er 

dominert av trafostasjon og fleire kraftleidningar. Kraftstasjonane ved Frølandsvatnet og ved 

Grønsdalsvatnet dannar landemerke. Storelva er delvis utbygd, men dette er ei stor elv med eit langt 

elveløp som har middels inntrykkstyrke i delområdet. 

 

Heilskap  

Området er prega av tekniske inngrep, busetnad og kraftutbygging. Fylkesveg 7 går langs fjorden i 

området. 

8.3 Inngrepsstatus (INON) i området 
Delområdet grensar til ein liten del av det samanhengande INON-området 1-3 km frå inngrep som 

går frå Hananipa i Vaksdal kommune til Gråfjellet mot Kvitingen. 

8.4 Naturmangfald 
Dette delområdet er prega av kraftutbygging og andre tekniske inngrep.  Det er ikkje registrert 

fosserøyksoner i samband med vassdraga. Det er gjort omfattande registreringar i høve til 

kraftutbygging. Det er registrert gråor-heggeskog ved Tveit, på Tysseland er det rik edellauvskog og 

ved Frølandsvatnet er det hagemark. I Frølandsvatnet er det hekkeområde for ulike fugleartar. 

Faunaen i området er jamt over representativ for regionen. Det er også førekomst av to spelplassar 

for storfugl og seks hekkeplasser for fossekall i Storelva. Dette er med på å heve verdien av 

influensområdet. Det er hekkelokalitet for kongeørn i Børdalen. Samla sett vurderast influensområda 

sin verdi for fugl og annan fauna som middels. Frølandsvatnet er den viktigaste enkeltlokaliteten 

som hekkeplass og er registrert som ein nøkkelbiotop for fugl. Det er kjerneområde for hjort på 

nedsida av Totlandsfjellet og ovanfor Frølandsvatnet. I vatnet nedanfor Grønsdalsvatnet er det 

raudlisteartar og hekkeområde for ravn. Det er rauslistearten alm ved Kvernelva og hekkelokalitet 

for fossekall. 

8.5 Kulturminne 
Frøland kraftverk er eit industrielt kulturminne av regional betyding. Safa-pipa er eit viktig 

kulturminne og står som eit monument over den aktiviteten som ein gong var på Tysse. Den er eit 

viktig symbol for Samnanger og ein del av kulturmiljøet på Tysse. 

 

Mikrokraftverket på Dyrhovden vart teke i bruk i 1944. Kraftverket er ganske komplett. Dette er eit 

viktig teknisk kulturminne i Samnanger. 

 

Totland og Tysse er to gardar med lange tradisjonar. På gardane er det fleire ståande bygningar frå 

1800-talet og det er kjent at det tidlegare har vore ei gravrøys på Totland, som no er fjerna. Samla 

verdivurdering er middels verdi. På Nygård er eit lite småbruk som vart sett opp på 1800-talet. 
 

Børdal/Kråni er ein gard med lange tradisjonar. I dag kan ein sjå restar etter strukturen til det 

tidlegare klyngetunet og det er ståande bygningar frå heilt attende til 17-/1800-talet på garden. Kråni 

var ein husmannsplass under Børdal, som vart teke opp på 1800-talet, men berre grunnmurane til 

husa på plassen er att. Samla verdivurdering er middels verdi. 

 

Ein heller er ei høgreist blokk som dannar eit tak over bakken. Blokka ligg i sitt opphavlege miljø, 

men mellom to vegar. Det er synlege oppmuringar langs bakken som truleg er laga for å gi betre ly. 

Under bakken blei det påvist eit kollag. Hellaren er ikkje datert, men brukstida er truleg 

førreformatorisk. Samla verdivurdering er middels til stor verdi. 

 

Fellesløa på Ytre-Tysse  er grindbygd og er felles for to bruk på Ytre-Tysse. I kvar sin ende av løa 

har bruka kvar sin tømra flor.  

8.6 Fisk 
Botndyrfaunaen har vore overvaka i alle dei tre hovuddelane av vassdraget gjennom ei årrekkje. 

Bestanden i Grøndalsvatnet og Fiskevatnet har høg tettleik og normal kondisjonsfaktor, men fisken 

hadde relativt låg årleg tilvekst og synest å stagnera i vekst ved om lag 20 cm lengd. Det er årleg 

rekruttering til bestanden. Frå Fiskevatnet har Samnanger Jeger- og Fiskarlag i perioden 1998 til 

2003 drive tynningsfiske og teke ut om lag 1000 fisk.  

 

Dei siste åra er det også observert mykje stadeigen småaure på elvestrekningane i 

Langelandsområdet i Storelva og ovanfor laksetrappa i Frølandselva (Frå konsesjonssøknad BKK).  

I vassdraga vurdert etter forsuringsindeks vil alle dei undersøkte elvane hamne i økologisk 

tilstandsklasse ”særs god”. 

8.7 Friluftsliv  
I kartlegging og verdsetting av regionale friluftsområde er området rundt Tysseelva og 

Frølandsvatnet, samt område opp mot Fitjavatnet, registrert som viktige ferdselsområde, 

utfartsområde og kjerneområde for friluftsliv. Desse er brukt til fottur/skitur, fisking og 

orienteringsløp.  

8.8 Sumverknader 
Tema landskap:   

Samnangervassdraget er prega av utbygging. Det er sidevassdrag som renn ned til Storelva som er 

aktuelle for utbygging av småkraft. Når ein vurderer sumverknader er det den samla belastinga på 

landskapsinngrep som vert vurdert. Ofte er det slik at når det alt er gjort eit inngrep og området er 

prega av teknisk infrastruktur, vert det lettere å få bygge ut meir. Samstundes må ein sjå på at også 

mindre inngrep medfører endringar i landskap. I dette delområdet vil ikkje ei tilleggsutbygging har 

stor landskapsmessig reduksjon. 

 

Tema naturmangfald, friluftsliv, kulturminne:  

Alle dei registrerte vegetasjonstypane er vanlege og vidt utbreidde i Noreg, og ingen av 

dei vert rekna som trua. Med unntak av raudlistearten alm, består floraen av vanlege og 

vidt utbreidde artar. Ei utbygging av sidevassdrag vil få konsekvensar for fuglelivet langs Storelva 

som vil få redusert vassføring. Dette gjeld t.d hekkelokalitetane for fossekall. Det er ikkje store 

negative verknader for naturmiljø og biologisk mangfald. 

Dette er eit område som er nytta lokalt til friluftsliv, og det er viktig at stien langs vassdraget vert 

teke vare på. Ei vidare utbygging vil ikkje ha konsekvensar for kulturminne i området. 

8.9 Verdimatrise for delområde 8 

Tema Vurdering (Poeng 1-5) Datagrunnlag 

Landskap 3 Godt 

Naturmangfald 3 Godt 

Inngrepsfrie naturområder 1 Godt 

Fisk 4 Godt 

Kulturminne 2 Godt 

Friluftsliv 4 Godt 

SUM 15  

Delområde 9  

9  

Dette delområdet som grenser til delområde 8, er også ein del av Samnangervassdraget og ligg i 

fjellområdet mot grensa til Vaksdal kommune og Kvam herad. Dette området er prega av ei storstilt 

utbygging av BKK.  Kvitingen kraftverk er det største kraftverket i Samnangervassdraget. 

 

 
Kart over delområde 9 

 

Kraftverket ligg øvst i vassdraget og har delar av nedslagsfeltet i kommunane Kvam og 

Vaksdal. Då utbygginga av Kvitingen kraftverk starta i 1981, var alt tre magasin i 

nedslagsfeltet til kraftverket regulert. Øvre og Nedre Dukavatnet var regulerte frå 1939, og 

Svartavatnet, som er inntaksmagasin for Kvitingen kraftverk, vart regulert så tidleg som i 

1930. 

Illustrasjonkart. Frå BKK sine nettsider bkk.no 

Det er ikkje stort potensiale for småkraftutbygging i sideelvane, og det potensiale som er vil 

det vera mest økonomisk å ta inn i det alt etablerte kraftsystemet til BKK i dette området. 

BKK har og gjort vurderingar i høve til sidevassdrag til dei store utbyggingsproskjekta. 

Området er knytt tett opp mot delområde 9 sine verdivurderingar i høve til landskapkarakter. I 

dette delområdet gjer vi såleis ikkje ein tradisjonell analyse, men lister opp nokre punkt som  

er sentrale i delområdet.  

 

I høve til naturtypar er Klungerdalen, nord for Kvitingen, den største rasmarka som er 

registrert i Samnanger. Rasmarka har ein nesten samanhengande utstrekning på ca. 1,5 km. På 

grunn av harde og sure bergartar er ikkje lokaliteten spesielt artsrik, og vegetasjonen er 

dominert av bregner, urter og gras, særleg sølvbunke og andre beitegras. 

 

Dette er eit område med nokre hytter. Delar av området ligg opp på 900 moh. Kvitingen er eit 

mykje brukt utferdsområde både vinter og sommar. Særleg er det flotte skiområde her. 

Anleggsvegen gjer at ein lettare kjem seg høgt til fjells med bil. 
 



 
  Småkraftplan for Samnanger- Del 2                                                                                                                        Side 60 av 69 

 

Delområde 10  
 

Delområde 10 strekk seg langs fjorden mot kommunegrensa til Fusa. Området er prega av spreidd 

busetnad på nedsida av fylkesveg 48. 
 

 
Kart over delområde 10 

10.1 Identifiserte vasskraftprosjekt 

10.1.1 Skisseprosjekt over Stemma 

 

10.2 LandskapLandskapsregion  

Landskapet innanfor  inngår i landskapsregion ”Midtre bygder på Vestlandet”.  

10.2.2 Landskapstype  

Fjordlandskapet i dette delområdet er prega av avrunda, rolege former med smale fjordparti. 

Stemmevatnet, Sævellavatnet og Botnavatnet dannar større vasspeglar i fjellpartiet, og i tillegg er 

det fleire små tjørner. Fjell, dalar og åsar er kledd med tett vegetasjon. 

10.3 Landskapsrom 
Fjorden er smal og Liodden dannar eit rom i Samnangerfjorden. Her er det fjordlandskap og 

landbruksrelatert busetnad. Liene er skogkledde og busetnaden ligg som eit belte langs fjorden 

mellom Tysse og Utskot. Vidare opp vert landskapet meir kupert, lukka og prega av vegetasjon.  

 

Mangfald 

Det kystprega landskapet langs fjorden med spreidd busetnad er ein hovuddel av delområdet. Vidare 

opp i dalen er det lite eksponert og meir einsarta landskap med tett blandingsskog. Dei store 

vassspeglane skaper variasjon og mangfald. 

 

Inntrykkstyrke 

Området ved fjorden har ikkje høg grad av inntrykkstyrke. Det er eit småskala landskap som er 

typisk for regionen og kommunen. Vidare opp i mot Stemmevatnet er det eit ope fjellandskap med 

fleire vatn som gjev stor grad av inntrykkstyrke. 

 

Heilskap 

Området er prega av tekniske inngrep langs fjorden, fylkesveg 48 går gjennom området. Ovanfor 

vegen er ikkje området prega av tekniske inngrep. 

 

 
På Sævell. Foto: E.Sofienlund 

10.4 Naturtypar 
Området har ein del registrerte naturtypar, særleg knytt til fjellvatna, og fjellpartia på Samnanger 

kommune si side av kommunegrensa er ikkje prega av inngrep.  Dyre- og fuglelivet er variert. På 

Førøyna er det yngleområde for fugl. Yngleområde for raudstilk er og registrert i ei av dei mindre 

tjørna som ligg nedanfor Stemmevatnet. Registrert paringsområde for storfugl finn me på ein 

lokalitet ovanfor Sætratjørnane. Vidare ovanfor Sætratjørnane er det registrert yngleplass for 

storlom. På Skorvena er det rikmyr med mange ulike biotopar. 

 

 
Stemmevatnet. Foto frå Naturtypekartlegging. 

 

Slåttemyr er ein relativt sjeldan naturtype i Hordaland. Då dei ikkje lenger er i bruk, vil dei gro til 

med buskar eller tre, og etter kvart vil berre dei fuktigaste partia vere opne.  I Stemmevatnet er det 

registert fleire lokaliteter av yngleområde for storlom. I Samnanger er det berre registrert ein 

mudderbank, denne ligg i den nordlege delen av Botnavatnet.  I Hopslia er det registrert eit lengre 

parti rik edellauvskog. 

10.5  Kulturminne 
På Gaupholm handelsstad og kai  har det vore handel sidan 1860-åra. Det var fyrst i 1869 at heile 

krambua vart flytta dit. Sidan vart drifta utvida med postopnar, isproduksjon, skyssbåt, lastebilskyss 

og telefonstasjon. 

10.6  Friluftsliv 
I området rundt Sævell, på grensa mellom Samnanger og Fusa, er det fleire moglegheiter for fine 

turar. Frå fylkesveg 48 kan ein f.eks. gå til Fløyen og Stemmevatnet. Langs Sævellavatnet går det 

bilveg innover mot Va. Herfrå er det fine turmoglegheiter både på vegen innover Altasæterdalen, på 

skogsveg/sti gjennom Sørdalen og på skogsveg/sti gjennom Norddalen. 

10.7  Fisk 
     Ingen kjende registreringar. 

 

10.8  Sumverknader 
Når det gjeld landskap, har elvane i dette delområdet ikkje svært høg grad av inntrykkstyrke. Det er 

få fossefall og relativt små vassdrag. Det renn ei elv med fossefall, den ligg i eit kulturlandskap med 

eit gardstun som er til nedfalls. Rv 48 går rett forbi området. I nedbørsfeltet til denne elva er det eit 

landskap med mange store og små vatn som dannar variasjon i fjellområdet mot Fusa. Det er lite av 

fjellet som ligg i dagen. Elvane er omkransa av tett vegetasjon. Det er dei store opne fjellpartia med 

innlandsvatna som gjer at dette landskapet har ein høg grad av inntrykkstyrke. 

 

For kulturlandskap, naturmangfald, friluftsliv og fisk vil ei utbygging har størst innverknad på det 

rike naturmangfaldet som er registrert ved vassdraga i fjellpartiet. Innlandsvatna med slåttene 

representerer ein verdi i lågfjellslandskapet i dette delområdet. Det går ein turveg opp til 

Stemnevatnet, men den går ikkje langs elva. 

 

10.9  Verdimatrise 

Tema Vurdering (Poeng 1-5) Datagrunnlag 

Landskap 5 Godt 

Naturmangfald 5 Godt 

Inngrepsfrie naturområder 1 Godt 

Fisk 3 Dårleg/middels 

Kulturminne 2 Godt 

Friluftsliv 5 Godt 

SUM 21  

Delområde 11 
Dette delområdet har ein liten del  som går ned langs Samnangerfjorden  og det går vidare 

bort frå tettstaden Tysse. Største delen av området strekk seg opp mot det verna 

Frølandsvassdraget. Det er gjeve konsesjon for å byggja ut Smådalselva.  

 

 
Kart over delområde 11 

11.1  Identifiserte vasskraftprosjekt i delområde 11 

11.1.1 Skisseprosjekt over Smådalselva 

 

11.2  Landskap 

11.2.1 Landskapsregion  

Landskapet innan delområdet inngår i landskapsregion “ Midtre bygder på 

Vestlandet.”  

11.2.2 Landskapstype  

Samnangerfjorden er ein del av eit storskala og ope fjordlandskap. Fjordlandskapet er prega av 

avrunda, rolege landformer med vidt utsyn der fjorden er det sentrale landskapselementet. 

Landskapet innanfor influensområdet har delområde med fjell, dalar og åsar kledd med tett 

vegetasjon. 

 

Kulturmiljø ved Tysse. Foto: E.Sofienlund 

11.2.3 Landskapsrom 

Delområdet dannar eit rom mot fjorden, vidare opp dannar åsryggen eit skilje med Smådalselva som 

renn i ei bekkekløft ned mot fjorden. 

 

Mangfald 

Området går frå fjord til vegetasjonsrikt åslandskap, og det er ikkje særlege varierte 

landskapselement her. 

 

Inntrykkstryke 

Åskledde slake fjellparti dominerer.  Smådalsvatnet skaper variasjon i landskapet. Heilt nede ved 

fjorden er området prega av busetnad. Det går ei kraftline gjennom området.  

 

Heilskap 

Området er ikkje prega av kulturlandskap eller store teknisk inngrep. Området vert opplevd som 

heilskapleg. 

11.3  Inngrepsstaus (INON) i området 

Det går ei kraftleiding gjennom området. Dette er Ikkje INON- område. 

11.4  Naturtypar  

Ved Smådalselva, som renn ut frå Smådalsvatnet er det registrert bekkekløft og bergvegg. 

Bekkekløfter er spesielt verdifulle område med store naturverdiar som det er viktig å ta vare på både 

i nasjonalt og internasjonalt perspektiv. Bekkekløft er ein geomorfologisk og topografisk naturtype 

definert som: ”En skogsbekkekløft er en V-dal eller et gjel med bratte sider, en bekk eller elv i 

bunnen og med fastmarksskogsmark (eventuelt også flomskogsmark) som dominerende natursystem-

hovedtype i bunnen og langs kantene”. Den store variasjonen i det spesielle livsmiljøet er 

hovudårsaka til det store artsmangfaldet i mange bekkekløfter. Bevaring av bekkekløftene sin 

spesielle karakter knytt til topografien, vannstrengen og eit fuktig livsmiljø, med mange ulike typar 

substrat, vil difor vera viktig for å sikra bekkekløftene sin naturverdi. Omfattande hogst, 

vassdragsreguleringar eller andre inngrep vil ha stor negativ effekt på artsmangfaldet og 

naturverdiane i bekkekløfter. Bergveggskog i bekkekløfter har spesielt gode forhold for artar som 

lever på steinblokker og bergveggar med varierande fuktigheit, lystilgang og stabilitet. På nedsida av 

Smådalsvatnet går det hjortetrekk ut mot Sandvik. 

11.5  Kulturminne 
Det er automatisk freda busetnadspor frå bronsealderen ( id 129582-84) mellom Smådalselva og 

Tysselva i Ytre-Tysse. Dette ligg ikkje i tilknytning til vassdraga. 

11.6  Friluftsliv 
Det er merka turveg frå Nymark til Smådalen. Området har lokal verdi som friluftsområde. 

11.7  Fisk 

    Det er ikkje registrert særskilte fiskeverdiar i dette området. 

11.8  Sumverknader 
Landskap: Delområde 11 er ikkje stort og det er heller ikkje prega av inngrep. Det ligg tett opp mot 

Frølandsområdet som er eit verna vassdrag, og det fungerer som ein buffer mot verneområdet. Dette 

området har ikkje eit stort nedbørsfelt med mange elvestrengar, men Smådalselva er eit viktig 

element i landskapet og ei utbygging her vil delvis endra området sin karakter.  

 

Sumverknader for naturtypane, friluftsliv og kulturminne: 

At det er registrert elvekløft med stort artsmangfald i den nasjonale registreringa betyr at elva her 

vert vurdert til å ha høg verdi. Området er ikkje prega av kulturminne eller kulturlandskap av 

særskilt verdi, som friluftsområde har området mindre verdi. 

 

11.9  Verdimatrise for delområde 11 

 
Tema Vurdering (Poeng 1-5) Datagrunnlag 

Landskap 3 Godt 

Naturmangfald 5 Godt 

Inngrepsfrie naturområder 0 Godt 

Fisk 2 Godt 

Kulturminne 1 Godt 

Friluftsliv 2 Godt 

SUM 13  

